
野望

作者：杜甫　唐

見 全唐詩�卷225

清秋望不極，迢遞起曾陰。

遠水兼天淨，孤城隱霧深。

葉稀風更落，山迥日初沈。

獨鶴歸何晚，昏鴉已滿林。

見 全唐詩�卷227

西山白雪三奇戍，南浦清江萬里橋。

海內風塵諸弟隔，天涯涕淚一身遙。

唯將遲暮供多病，未有涓埃答聖朝。

跨馬出郊時極目，不堪人事日蕭條。

金華山北涪水西，仲冬風日始淒淒。

山連越巂蟠三蜀，水散巴渝下五溪。

X-GORB Books | zh.wikisource.org | CC BY-SA 4.0 1 / 2



野望 (杜甫)

獨鶴不知何事舞，飢烏似欲向人啼。

射洪春酒寒仍綠，目極傷神誰爲攜。

見 全唐詩�卷233

納納乾坤大，行行郡國遙。

雲山兼五嶺，風壤帶三苗。

野樹侵江闊，春蒲長雪消。

扁舟空老去，無補聖明朝。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

